
 29 

 Դատարանը, նկատի ունենալով նաև, որ սույն քաղաքացիական գործի քննության հետ 
կապված այլ ծախսեր չեն առաջացել, գտնում է, որ դատական ծախսերի հարցը՝ մնացծ մասով, 
պետք է համարել լուծված: 

 
4․  Վճռի օրինական ուժի մեջ մտնելը.  
Հայաստանի Հանրապետության քաղաքացիական դատավարության օրենսգրքի 234․12-րդ 

հոդվածի 1-ին մասի` պատվիրատուի և գնահատող հանձնաժողովի գործողությունների 
(անգործության) և որոշումների բողոքարկման հետ կապված վեճերով դատարանի եզրափակիչ 
դատական ակտն ուժի մեջ է մտնում հրապարակման պահից: 

Տվյալ դեպքում Հայցվորի կողմից ներկայացվել է պատվիրատուի գործողությունների 
(անգործության) և որոշումների բողոքարկման հետ կապված հայց, հետևաբար, Դատարանի 
եզրափակիչ դատական ակտը՝ վճիռն, ուժի մեջ պետք է մտնի հրապարակման պահից: 

 
IV 

(ԵԶՐԱՓԱԿԻՉ ՄԱՍ) 
Առաջնորդվելով վերոգրյալ պատճառաբանությամբ և ղեկավարվելով ՀՀ քաղաքացիական 

դատավարության օրենսգրքի 27․2 գլխով, 198 և 360-362 հոդվածներով` Դատարանը 

1. <<ՀԻԴՐՈ ՍՈԼՅՈՒՇՆՍ>> ՍՊԸ-ի ընդդեմ ՀՀ տարածքային կառավարման և 
ենթակառուցվածքների նախարարության ջրային կոմիտեի՝ ՀՀ տարածքային կառավարման և 
ենթակառուցվածքների նախարարության ջրային կոմիտեի՝ <<ՀԻԴՐՈ ՍՈԼՅՈՒՇՆՍ>> ՍՊԸ-ին 
գնումների գործընթացին մասնակցելու իրավունք չունեցող մասնակիցների ցուցակում ներառելու 
մասին 03․11․2023 թվականի թիվ 344-Ա հրամանն (որոշում) անվավեր ճանաչելու պահանջի մասին 
հայցը բավարարել․ 

1․1․ անվավեր ճանաչել <<ՀԻԴՐՈ ՍՈԼՅՈՒՇՆՍ>> ՍՊԸ-ին գնումների գործընթացին 
մասնակցելու իրավունք չունեցող մասնակիցների ցուցակում ներառելու մասին ՀՀ տարածքային 
կառավարման և ենթակառուցվածքների նախարարության ջրային կոմիտեի 03.11.2023 թվականի 
թիվ 344-Ա հրամանը (որոշումը)։ 

2. ՀՀ տարածքային կառավարման և ենթակառուցվածների նախարարության ջրային 
կոմիտեից հօգուտ <<ՀԻԴՐՈ ՍՈԼՅՈՒՇՆՍ>> ՍՊԸ-ի բռնագանձել 50 000․00 ՀՀ դրամ՝ որպես 
նախապես վճարված պետական տուրքի գումար: 

3. Դատական ծախսերի հարցը՝ մնացած մասով համարել լուծված։ 
4. Վճիռն օրինական ուժի մեջ է մտնում հրապարակման պահից։ 
5. Վճիռը կարող է բողոքարկվել միայն վերաքննության կարգով` ՀՀ վերաքննիչ 

քաղաքացիական դատարան` հրապարակման օրվանից մեկամսյա ժամկետում: 
 
 
 

ԴԱՏԱՎՈՐ՝      Ա.  ՕՀԱՆՅԱՆ 

